CUANT CHE IL SORELI AL JEVE DI CHÊ ALTRE BANDE

COMMEDIA

IN UN ATTO

DI   LUCIANO ROCCO
Personaggi

GIGIO 

MARIA

IL DOTTORE

TILDE

GIULIA

OSVALDO

CATERINA

ANTONIO

Il 
Il tinello di una casa di campagna. Mobili rustici. Al fondo una porta finestra attraverso la quale si vedranno i campi  e la linea dell'orizzonte. A sinistra una porta che darà sulle stanze da letto, a destra un'uscita che porterà alla cucina.

SCENA PRIMA

(all'aprirsi del sipario, da destra entra Gigio mangiando una mela. E' un giovane impertinente, ma con la furbizia contadina e paesana dipinta sul volto. Va alla finestra di fondo, guarda gesticola per farsi notare, poi con voce soffocata chiama)

GIGIO -
Maria!…Ven ca!…Un momentut! Ven ca! Sempiolde!

SCENA SECONDA

(entra dal fondo Maria. E' una graziosa contadinella, bisbetica, vanitosa)

MARIA - 
Ce isal? Ce saressial di impuartant? Sempiolt!

GIGIO -
(con la bocca piena fa per parlare, ma inevitabilmente, spruzza sull'interlocutrice) Prrff!

MARIA -
(pulendosi) Ce fâstu? Sta cuiet! Il to solit mût di ricevi la int! Un spudacj intor!

GIGIO -
(ripone i resti della mela sul tavolo) Scuse, Maria, perdon! (torna da Maria e anche lui ripulisce la ragazza, indugiando eccessivamente sulle prosperose curve)
MARIA -
Sta fer cu lis mans! Sempiolt! Mi neti bessole!

GIGIO -
(abbraccia entusiasticamente Maria) E je fate, Maria! E je fate!

MARIA -
(svicolandosi dall'abbraccio) Insume! E je ore di finîle! Dismoviti! Spieghiti ben se tu âs voie di fâmi capî! Se nus cjatin insieme e ven fûr une barufone!

GIGIO -
(tornando ad abbracciare la ragazza) E je fate, Maria, ti dîs! E je fate: al crepe!

MARIA -
(liberandosi nuovamente dall'abbraccio) Cui?

GIGIO -
Il vieli! Dabon! Come che si dîs: al tire il pît.

MARIA -
Mi inecuarç che tu âs un ben volê, un grant dolôr di cûr.

GIGIO -
(con allegria) Rinditi cont! Muart il vieli, si maridìn!

MARIA -
Cheste e je gnove! Muart to pari, al reste simpri il gno e tu sâs come che si pense intes nestris fameis. Mai di acuardi! Anzit: dut il contrari: vuere par la aghe, par lis vacjis, lis gjalinis, il piton che nus vês sgrafignât! A ogni mût al è simpri to pari e no mi pâr une buine reson par fâ salts sul breâr!

GIGIO -
Dutis robis che si puedin superâ facilmentri! Ancje to pari o podìn convinci: soio jo un fi sôl? E tu une frute sole? I cjamps si tocjin…Âstu capide la antifone?! Nô o sin zovins: denant, denant une vite di siors. Lis stradis si tocjin come lis campagnis, alore! Anìn a tocjasi ancje nô!

MARIA -
Tu âs dut cumbinât, dut sistemât, dut fât, ma tu âs dismenteât la robe plui grande.

GIGIO -
Cuale?

MARIA -
Al sarà di viodi se jo mi sintirai di maridâmi cun te!

GIGIO -
Ce isal, Maria? Ce intindistu? Jo o ai simpri capît che tu jeris di acuardi!

MARIA -
Ce raze di vite stupide mi spiete cuntun om come te?

GIGIO -
Cumò mi displei: a buinore mi jevi, o mangji a scotedêt, o ordeni i lavôrs di fâ, o mangji ancjemò, o fumi la pipe, soresere sot de cuvierte a fâ l'amôr cun te par dute la gnot; denant dì, mi jevi, o mangji a scotedêt, o ordeni i lavôrs di fâ, o mangji ancjemò, o torni a fumâ la pipe, soresere sot de cuvierte a fâ l'amôr cun te par dute la gnot; denant dì….

MARIA -
(continuando sullo stesso tono)…tu jevis, tu mangjis a scotedêt, tu ordenarâs i lavôrs di fâ, tu mangjis ancjemò, po soresere, sot de cuvierte!….Ohuuu!! Incocalît! Cheste e sarà la tô vite…la mê vite e je divierse!

GIGIO -
Va ben, Maria! Come che tu vûs! Tu darâs i ordins e jo o concedarai!

MARIA -
Se mi passarà pal cjâf, par la anticjamare dal çurviel la idee di maridâmi, no tu sarâs tu a concedi, ma jo a pratindi! Vino capît? In ogni mût o vuei la automobil…mê…dome par me!

GIGIO 
-Va ben….ma….

MARIA
-….rosse….

GIGIO
-….va ben….ma…

MARIA
-po blanchete, gabanice, camisole, gjachete, velade, veladons, bregons, gjile', petorâl…i miôrs…lusints….

GIGIO
-…va ben….ma…

MARIA
-….un al mês..

GIGIO             -…va ben….ma….

MARIA            -……cjavêi e petenadore…

GIGIO              -…va ben…ma…

MARIA            -….ogni setemane…

GIGIO              -….ma…. 

MARIA            -…ma?! Ce isal?

GIGIO              -…ma…e fâ l'amôr?…

MARIA            - ….ah! Chel…..dôs voltis…ad an!

GIGIO              -….ma Mariute!…Tu no tu puedis dome pratindi!..

MARIA            -(cambiando tono, interrompendolo) Sêstu sigûr che al crepe?

GIGIO
-Cui? Gno pari? E je une cuistion di oris. Deprofundis! Tilde e je lade a clamâ il miedi. Mê mari e à dit cussì; che al va fûr cul cjâf. Aromai nol cognòs nancje jê.

MARIA
-Alore!….

GIGIO
-Alore, mi sposistu?

 MARIA
-Alore jo o volarès ancje balâ. Sabide! Ogni sabide tu mi puartarâs a balâ! Sâstu balâ?

GIGIO
-(vantandosi) Jo?! (inchinandosi goffamente ed invitando Maria) Permette questo tango, signorina?

MARIA
-(accetta l'invito alla danza) Certo, signore! (iniziano a ballare un valzer che Gigio canticchierà) Chest nol è un tango! Tu sês un talpon cence fueiam!

GIGIO
-(continuando a ballare e canticchiare) No impuarte nuie. Tango o valzer, simpri bal al è!

SCENA TERZA

(dal fondo entra il dottore, che si fermerà sull'atrio, osservando i due molto presi dalla danza. E' un uomo molto distinto, professionale)

DOTTORE
-(tossicchiando per annunciare la sua presenza) Hem!…Hem!

MARIA
-(staccandosi da Gigio, si allontana di qualche passo) Oh! Mari mê!….

GIGIO
-(fingendo preoccupazione) Oh! Dotôr! Isal rivât? O sin ducj in preocupazion! Gno pari  al è par murî!

DOTTORE
-(una pausa e dopo uno  sguardo significativo ai due) Lo vedo!

GIGIO
-(premuroso) Di cheste bande! (indica la porta a sinistra) Che al si comudi!

DOTTORE
-(uscendo decisamente a sinistra) Grazie! Conosco la strada!

MARIA
-(dopo che il dottore è uscito) E cumò, ce saraial cumò?

GIGIO
-(ostentando sicurezza) Nuie! Ce vûstu che al sucedi? Al à viodût dôs personis che a balavin!

MARIA 
-Nus à cjalât intune maniere!

GIGIO
-(si avvicina nuovamente a Maria, cingendole i fianchi) Balìn ancjemò. Al è biel imbraçati!

MARIA
-Struche mancul!

GIGIO
-Ti mangjarès di bussadis!

MARIA
-Tire jù lis mans dal banc!

GIGIO
-Ce ti impuartial? Si maridarìn tra un mês!

MARIA
-Chi no si dan aconts! To pari nol è muart ancjemò! (lo bacia)

SCENA QUARTA

(dal fondo entra Tilde. E' una donna ancora giovane e solida come la terra che ha sempre lavorato. La sua bellezza è nascosta dal vestire trasandato, dai capelli spettinati. E' claudicante e balbuziente, ma furba. Porta gli zoccoli sui piedi scalzi. Anche lei si ferma sull'uscio ad osservare i due abbracciati. Poi si avvia verso destra e camminando esagera il rumore degli zoccoli per far notare la sua presenza)

MARIA
-(spaventata, si svincola dall'abbraccio e si allontana) Oh! Mari mê!

GIGIO
-(accorgendosi della presenza di Tilde) Ah! (con esagerata autorità) Tilde! E chest miedi?!

TILDE
-(si ferma) Al….l….l…l'è bielzà rivât!

GIGIO
-Oh! Ben alore dismoviti!….parecje la cene!

TILDE
-(indica l'orologio al muro) E j……j……je masse buinore! A….a….son trê oris.

GIGIO
-(quasi gridando) Alore dismoviti istès! Va a distrigâ ducj i lavôrs! Al è simpri alc di fâ! In cheste cjase si bat la sflacje! Passant doman, o comandarai jo e alore movisi, agjitâsi, sveâsi!

TILDE
-O…o….o….s….svoli! (esce a destra, ma claudicante com'è, fa molto rumore con gli zoccoli)

GIGIO
-(a Tilde) Tu âs une gjambe mate e va ben! Ma puarte rispiet! Gjave lis sgàlmaris! Gno pari al è muribont in chê cjamare.

TILDE
-(si ferma e si toglie gli zoccoli) V…..v….v…..va ben! (esce con gli zoccoli in mano)

MARIA
-Ancje jo o scjampi. In cjase tô si cjape une pôre dal diaul!

GIGIO
-Ti compagni. O vin tantis robis di dîsi. Al sarès miôr che si viodìn sot sere!

MARIA
-Di sere, gno pari nol mi lasse vignî fûr!

GIGIO
-I tiei a van a durmî cu lis gjalinis. Tu scjampe da la puarte de cusine, jo ti spieti. O larìn in sufite. Nissun nol pues savêlu e nissun nol disturbarà!

MARIA
-(avviandosi al fondo) No pues vignî! No pues! 

GIGIO
-(avviandosi al fondo) Disile sclete: no tu vuelis! (escono)

SCENA QUINTA

(entrano da sinistra, il Dottore e Giulia. Quest'ultima è una donna ancora piacente, desiderosa di apparire migliore del suo stato che è pur sempre grezzo. I suoi modi tradiscono, talora, le origini. E' vestita in modo appariscente)

DOTTORE
-(entra e si ferma al centro della scena) La scienza, la medicina, a questo punto, non può fare più nulla, cara signora!

GIULIA
-(va velocemente al fondo, guarda, poi controlla a destra assicurandosi che nessuno sia in casa. Poi, buttandosi letteralmente tra le braccia del dottore) Alessandro, sêstu sigûr che e je propit la fin?

DOTTORE
-Ma,  signora, cosa dice? 

GIULIA
-No sta a vê pôre: nol è nissun!

DOTTORE
-Potrebbe venire qualcuno!

GIULIA
-Sandro, jo o soi cjative, lu sai, ma se chel om, par di là, al crepe, o podìn volêsi ben cence fâ scuidarolis, a la lûs dal mont.

DOTTORE
-(sciogliendosi dall'abbraccio di Giulia) Un po' di contegno, Giulia!

GIULIA
-Il gno om al è fer, in pratiche ….immobile….imobil di cinc agns…e a son luncs, cinc agns, Alessandro! Luncs! Di cuant che….sì, di cuant che al è sclopât il nestri amôr in ambulatori, ti ricuardistu? Jo no riès plui a stâ lontan di te! Al è alc che al mi consume, che al mi bruse dentri!

DOTTORE
-Giulia, tu mi conosci, non sono certo il tipo da avventure, ma tu hai risvegliato in me una passione, calda come il sole, splendida come i tramonti dell'autunno…(cambia tono) Ancora poco, d’accordo, ma è necessario attendere. Per tuo marito è veramente la fine!

GIULIA
-(ributtandosi nelle braccia del dottore) Sandro, o podìn ancje subit, alore!

SCENA SESTA
(da destra entra Tilde, scalza, zoccoli in mano)

DOTTORE
-(a Giulia che lo abbraccia) Tu, tu….sei….(vedendo Tilde) Su! Su!…Su, coraggio!

TILDE
-Ssss…s….s….siore!

GIULIA
-(staccandosi dal dottore, con un grido) Ah! 

TILDE
-(a Giulia) Il pa…pa….paron plui zovin a…a…a….al à dit di parecjâ la cene….

GIULIA
-(gridando) Tilde!! 

TILDE
-(sussurrando) A…..a….a….al mi pâr buinore!

GIULIA
-(a Tilde) Tilde, parcè sêstu discolce?

TILDE
-M…m….m…mal à ordenât il pa…pa…paron plui zovin.  Pa….par fâ murî, ci….ci….cidin, cidin il paron plui vecjo.

DOTTORE
-(a Tilde) La signora è piuttosto agitata, Matilde, ed io tento  di calmarla e di consolarla. La situazione è disperata!

TILDE
-(guardando i due con intenzione) Jo…jo….jo…o ai viodût! (furbescamente, a Giulia) ca…ca….camamile, siore?

GIULIA
-(ricomponendosi) No, no Tilde! No mi ocor nuie. Pe cene e je masse adore. Torne a lavorâ, torne a lavorâ.

TILDE
-Jo…o….o voi! (esce dal fondo, sempre tenendo in mano gli zoccoli)

DOTTORE
-(a Giulia, dopo che Tilde è uscita) Hai visto? Bisogna controllarsi. Avere un contegno!

GIULIA
-Scuse, Alessandro, cuant che ti viôt ti saltarès intor! Di no podê resisti, Sandro! No pues plui resisti!

DOTTORE 
-(con tono di rimprovero) Lui muore, Giulia! 

GIULIA
-(quasi con entusiasmo) E po o sarìn libars! O sarìn siôrs!

DOTTORE
-(ostentando indifferenza) Non hai saputo…nulla del testamento?

GIULIA
-Nuie! Toni, il gno om, nol mi a plui fevelât, ma tal passat al diseve che dut chel che al jere indenant indaûr, al sarès stât par me: se al murive lui prime di me!

DOTTORE
-C'è anche tuo figlio! L'ho visto sbaciucchiarsi con la contadinella che abita qui vicino.

GIULIA
-Nol cjape nuie se al si maride cun chê cotulate. No sai ni cemût, ni parcè, ma a viodile mi vegnin i sgrisui. Simpri cuistions cun chê fameate. Tu viodarâs che Toni lu a scrit ancje tal testament!

DOTTORE
-Lo avrà fatto? 

GIULIA
-Ce? 

DOTTORE
-Il testamento?

GIULIA
-O soi sigure! Al e vignût dôs voltis un nodâr e la ultime volte a son vignûts in trê!

DOTTORE
-(con interesse) Se sono venuti in tre, allora hanno stilato l'atto e controfirmato! Non ci saranno sorprese?

GIULIA
-No'ndi saran sorpresis, Alessandro! E sarà la vite che o volìn fâ….

DOTTORE
-(indicando il fondo) Seduti sulla veranda a guardare il tramonto del sole…. 

GIULIA
-…..o vendarai dut e o scjamparìn  di chest puest schifôs…

DOTTORE
-Ogni posto ha la sua bellezza… ed anche qui…non è male…

GIULIA
-(abbracciando disperatamente il dottore) Cun te, cun te! Insieme cun Alessandro!

DOTTORE
-Giulia, non tormentarmi! (si sentono voci all'esterno. I due si separano precipitosamente)

SCENA SETTIMA

(entrano dal fondo, Osvaldo e Caterina, genitori di Maria. Lui è un tipo rozzo, violento. Caterina è donna austera, ligia alle regole, molto seria, veste di nero)

OSVALDO
-(entra infuriato) Dulà isal chel pôc di bon! Se lu cjapi pal cuel, lu copi! (a Giulia) Se o cjati to fi ancjemò une volte a fâ la ronde come il dindiat ator di Marie, i doi un frac di legnadis. Al è miôr che nancje nol si insumii di tocjâ la mê frute!

CATERINA
-(rincarando la dose) Inte nestre cjase nol ven dentri ni pe puarte ni pal balcon! Nô o sin int cun regulis precisis!

GIULIA
-(ai due nuovi arrivati) A son regulis che o cognossìn ancje noaltris. E o soi di acuardi che Gigio nol à di zirâi ator a la vuestre frute. No mi à mai plasût la femine che e va a sgorlâ lis cotulis denant di ogni mascli che al passe.

OSVALDO
-Al è chel canaiot di to fi che al sofle sul cuel di Marie. Jo no vuei sporcacjons pe cjase! 

CATERINA
-Il vizi prime di maridâsi, al reste ancje dopo.

GIULIA
-(velenosa) Cui che al cjacare di chestis robis, al vûl dî che dabon lis cognòs….

OSVALDO
-Chel fantat al è propit fi di so pari. Dut il paîs al cognòs la storiele…

GIULIA
-Ancje la vuestre frute no je di mancul. Forsit al è miôr che no si cjacari di chestis robis.

CATERINA
-O podìn ancje fâlu, o podìn ancje fevelânt, parcè che di me nissun  nol pues dî nuie. Jo o ai dedicât la mê vite a la famee, a lavorâ e no ai fat cjacarâ la int dal paîs come chel grant om dal to om, simpri a riparâsi da lis sclopetadis di altris oms furiôs. (cambiando tono) Bongjorno dotôr! 

GIULIA
-(buttandosi tra le braccia del dottore e stringendolo più del dovuto) Ah! Dotôr! Tantis brutis robis che si sintin intune cjase dulà che a stan par vignî dentri il dolôr e la muart.

OSVALDO
-Cui isal par murî?

DOTTORE
-(indicando Giulia) Il signor Antonio: il marito della signora.

CATERINA
-Mi fâs displasê, no savevi nuie.

OSVALDO
-(a Giulia) Jo o savevi che nol jere tant ben, ma… Si puedial viodilu?

GIULIA
-(ad Osvaldo) Sigûr! Ven cun me, che ti compagni. (al dottore) O torni subit, subit, dotôr. (esce a sinistra, seguita da Osvaldo)
DOTTORE
-(ai due che stanno uscendo) Non stancatelo troppo.

CATERINA
-(dopo una pausa e quando i due sono usciti) Inte vite, cui che al cjate furtune e cui fertaie!

DOTTORE
-Come dice, signora Caterina?

CATERINA
-O dîs che cualchidune e je furtunade!

DOTTORE
-Non capisco!…

CATERINA
-(con rabbia improvvisa) No tu capissis?!…No tu capissis! Une vedue scuasi sigure e je plui interessante di une femine che e à l'om san, fuart come un crodon!

DOTTORE
-Ma…signora Caterina….!

CATERINA
-(con rabbia crescente) Jo o ai vût un mâl di pôc… e  tu tu mi âs dât une cure fuarte…une midisine che mi à fat ben subit, o soi vuaride a la svelte. Ce dibisugne erie di movisi…e visitâmi?

DOTTORE
-(dopo un attimo di sorpresa, ha riacquistato il suo sangue freddo) Vuol dire che ho fatto bene il mio dovere di medico!

CATERINA
-(abbraccia appassionatamente il dottore) Tu volevis simpri cjalâ cun me il tramont dal soreli. Strenzimi fuart sul imbrunî de sere, inte scuretât….

SCENA OTTAVA

(da destra entra Tilde, con gli zoccoli in mano e si ferma ad osservare la scena)

DOTTORE
-(non si accorge della presenza di Tilde) Calmati,Caterina! Tu sei una donna splendida, ma hai un marito, una famiglia, dei doveri. Il nostro è stato un colpo di fulmine! Una fiammata, insomma…

CATERINA
-(che non si è accorta della presenza di Tilte. Scrollando il dottore, al colmo della rabbia) Scjartade. Come une çavate doprade, fruiade e butade vie! Tu sês scjampât, no ti ai plui viodût!

DOTTORE
-(falso) Non è colpa mia se la tua famiglia è piena di salute

CATERINA
-O soi vignude dôs voltis intal ambulatori, ma tu tu disevis: Caterina, no. L'ambulatorio al è come la glesie, un altâr. No pues! E cun jê? (intendendo Giulia) Cu la siore Giulia, cemût âstu fat?

DOTTORE
-I miei rapporti con la signora Giulia, sono….

CATERINA
-…..come cun me! Forsit un pôc miôr, cun plui comoditât. Si sa! L'om malât….un mâl lunc…(indicando il fondo) Ancje cun jê tu cjalis il tramont dal soreli!….

DOTTORE
-Calmati, Caterina! Sei troppo agitata! Ragiona!

SCENA NONA
(rientrano da sinistra, Osvaldo e Giulia, parlando tra loro)
OSVALDO
-Propit mâl, par dabon!

GIULIA
-Cheste volte e je la fin. Nol ti à nancje cognossût.

DOTTORE
-(a Giulia) Io devo andare, signora. Torno più tardi, come d'accordo! (ad Osvaldo e Caterina) Signori, buongiorno!

CATERINA
-(ad Osvaldo) Anìn vie ancje nô.

GIULIA
-(a Caterina e Osvaldo) Spietait un moment, o compagni il miedi e o torni subit. (vede Tilde sulla destra) Tilde , ce fâstu, culì?

CATERINA
-(sorpresa) Ah! La Tilde!!

TILDE
-Isal di pa….pa…parecjâ…di…di mangjâ?

GIULIA
-(a Tilde) Met su la taule un plat di plui. Il miedi, plui tart, al mangjarà un bocognut cun nô. (al dottore) No ise vere, dotôr? (a Tilde) Cumò, tu ur dâs un bicjerin di alc a Osvaldo e Caterina! O torni subit (al dottore) Anìn! (escono insieme, al fondo)
OSVALDO
-(a Tilde) Tilde, âstu viodût, di chê bande, la mê frute e ancje chel sempiolt dal to paron plui zovin? 

CATERINA
-(preoccupata, a Tilde) Isal tant timp che tu sês chi, Tilde?

TILDE
-(prendendo due bicchierini e un cordiale che offrirà ai due, rispondendo contemporaneamente ad entrambi) N…n…no! S….s…sì

OSVALDO
-Tu ju varâs viodûts insieme, cualchi volte?

TILDE
-I…i…i….insieme?

CATERINA
-(a Tilde, con intenzione) Âstu viodût, âstu sintût alc?

TILDE
-(offrendo ai due il cordiale e guardando Caterina furbescamente) Ssss….s….ssì! M…ma….pôc! Scua…scua…scuasi nuie! (riprende gli zoccoli che aveva appoggiato sul tavolo ed esce, zoppicando, a destra)

OSVALDO
-(a Tilde che sta uscendo, rabbioso) Brute çuete maladete! (a Caterina) Chê barbote malignasse, e sa e no vûl dî!

CATERINA
-(intendendo la scena di poco prima tra lei e il dottore che Tilde potrebbe aver visto)  Sperìn!!

OSVALDO
-(sorpreso) Cemût âstu dit?

CATERINA
-(riprendendosi) Sperìn….che se  e cognòs alc…lu disarà dome che a mi!

OSVALDO
-Se chel fuflon, chê  muse di mone, al tocje la mê frute, i romp il cjâf in doi tocs!

CATERINA
-(intendendo Giulia) E chê altre? E sta spietant che Toni al mueri, par butâsi in braç dal miedi! Brute cragnate!

OSVALDO
-Si è butade ancje prime, denant di nô! Chê scrove!

CATERINA
-E lui le consolave! Cheste sere a fasaran la cene insieme, cul mocul impiât, magari denant dal muribont!

OSVALDO
-Lui al è om, e va ben… ma jê!!! Se tu, Catarine, tu fasis cussì, ti copi!

CATERINA
-(esagerando il tono) Osvaldo! No son robis di dî. Tu sâs che jo o ai une moralitât uniche.

SCENA DECIMA

(rientra Giulia dal fondo)

GIULIA
-O soi ca!

OSVALDO
-(a Giulia) Mi displâs dabon, par Toni. Nô no lavin di acuardi, ma… denant da la muart….

CATERINA
-(a Giulia, con cattiveria) Puar Toni, nol à fat une biele vite e murî cussì…cence savê…

GIULIA
-Savê di ce?

CATERINA
-(riprendendosi, a Giulia ed Osvaldo) Cence savê nancje di murî, puar cjan! Tu âs dit cumò che nol à cognossût Osvaldo!

OSVALDO
-(a Giulia) A proposit!  A son robis che no mi interessin, ma lu dîs par te: vêso sistemadis lis robis, o intint, il testament isal fat?

GIULIA
-Mi pâr di sì! Ma a mi no mi impuarte nuie. Pierdût Toni, o vendìn dut e o voi lontan,  sierant tal cûr dutis lis lagrimis!

OSVALDO
-Sperìn mai! Ma se tu ti decidis a vendi, ricuarditi di nô!

CATERINA
-(con cattiveria) Osvaldo, ce disistu mai? Giulia e à ben altri di pensâ, in chescj moments!

GIULIA
-(ironicamente) Us ringrazi par jessimi cussì dongje in chest moment!

SCENA UNDICESIMA
(entra, da detra, Tilde, sempre on gli zoccoli in mano)

TILDE
-O…o…o…o…o ai parecjât! Pu…pu…puedio lâ a viodi dal paron?

GIULIA
-(a Tilde) Ma dabon! (Tilde claudicante e  scalza, attraversa tutta la scena per uscire a  sinistra)
CATERINA
-(a Giulia) Parcè cjaminie discolce? Ancje prime e à poiât lis çuculatis su la taule!

TILDE
-(si ferma e guardando i tre) Pa….pa…par lui! (indica a sinistra) Pa…pa…pa…par lui che al mûr. (esce a sinistra)
CATERINA
-(a Osvaldo) Ce biel esempli di devozion e rispiet ancje di bande da la servitût!

GIULIA
-Ducj in cheste cjase, o vin devozion e rispiet par Toni!

SCENA DODICESIMA
(entra dal fondo, allegro e di corsa, Luigi)
GIGIO
-Mari! Mari! Isal crepât? (si blocca sorpreso di trovare in casa anche Osvaldo e Caterina)

CATERINA
-(Continuando sul discorso precedente) Si viôt!

OSVALDO
-(a Gigio) Oh! Tu sês rivât finâlmentri?!!

CATERINA
-(a Giulia) Plui che al cres e plui al ti somee, chest frut sensibil! (cambia tono) Cumò anìn! Se lis robis si metin in piês, clamait!

OSVALDO 
-(a Gigio) Jo di te le pensi simpri al istès mût. Fasiti cjatâ dongje cjase mê e ti fâs il verzot come il coladôr! A riviodisi! (esce, dal fondo, con Caterina)

GIGIO
-(ad Osvaldo, dopo che questi è uscito) Brute muse di vecjo baùc, ignorantat, sturlic!

GIULIA
-(a Caterina, dopo che questa è uscita) Lipare maledete! Cul velen che tu âs intor, tu fasaressis murî une companie di alpins!

GIGIO
-(a Giulia) Mari, alore? Cemût isal?….(indica a sinistra)
GIULIA
-(seccata) Al è ancje to pari, tu podaressis lâ a viodilu, mi pâr, invecit di spietâ il boletin dal miedi ogni mieze ore! (esce a destra)

GIGIO
-(uscendo a sinistra) Va ben! Va ben! No sta a inrabiâti par nuie! (esce a sinistra. La scena rimane vuota per qualche istante)

SCENA TREDICESIMA

(entra da sinistra Tilde, è sempre scalza e con gli zoccoli in mano. Va al fondo e si sofferma a guardare l'orizzonte. Le prime ombre della sera calano mutando i colori tutt'intorno) 

TILDE
-I….i…il soreli al va a mont e il….il…gno paron al mûr. (si avvia ed esce verso destra. Le luci si abbassano. Ormai è notte)

SCENA QUATTORDICESIMA
(dal fondo entrano Maria e Gigio. Camminano in punta di piedi, al buio. Maria è in camicia da notte, indietreggia verso destra, Gigio la segue guardando a sinistra. Sono preoccupati di non farsi sorprendere. Da destra, di spalle, entra Tilde: è sempre scalza, con gli zoccoli in mano ed anche lei in camicia da notte)

GIGIO
-(a Maria) Ssst! Fevele cidin!

MARIA
-(a Luigi) Indulà mi puartistu?

GIGIO
-Planc! Bisugne fa planchin! E no sveâ nissun. In sufite nô o stin cun dutis lis comoditâts

MARIA
-(a Luigi) No pues fermâmi masse timp. I miei si inecuarzin!

GIGIO
-(a Maria) Jo o speri di no! To pari al  à dit cussì, che al mi sbare! Ma jo no volarès pierditi!

TILDE
-(di spalle retrocedendo, si scontra con Maria)Ah!

MARIA
-(urla spaventata) Ah!! Cui isal?

GIGIO
-(si accorge di Tilde) Stait cidinis dutis dôs! (a Tilde) Tilde! Indulà isal che tu vâs?

TILDE
-(riavendosi)O vo….vo….vo….voi a veglâ il pa….pa…pa….paron!

GIGIO
-(a Tilde) tu sês une brave femine! Ma no sta a dîi nuie! Tu no tu âs viodût nuie! Âstu capît? Tu no tu sâs nuie!

TILDE
-(si avvia a sinistra ed esce) Va….va….va ben!

MARIA
-(ancora spaventata) Madone benedete! Ce pôre! Jo o scjampi!

GIGIO
-(trascinandola con se') No sta a fâ la stupide! E jere dome la Tilde! Anìn!

MARIA 
-Stupit tu sarâs tu! (escono a destra)

SCENA QUINDICESIMA

(la scena rimane vuota per pochi attimi, poi da sinistra entrano Giulia e il dottore)

GIULIA
-Alore? Ce pensistu?

DOTTORE
-Ho fatto un'iniezione a tuo marito per alleviare il dolore, ma temo che ormai non serva più.

GIULIA
-(abbraccia il dottore) Alessandro! Alessandro! Ancjemò par pôc e po o restarìn simpri insieme!

DOTTORE
-Giulia! Ti prego…altrimenti non riuscirò a controllarmi!

GIULIA
-(vezzosa) Ise une tentazion, par te, Giulia? Soio biele?

DOTTORE
-Sei una donna splendida, Giulia!

GIULIA
-O vuei jessi ancjemò plui biele par te, cheste sere! Fate di aur! O ai comprât un vistît gnûf, plui tart lu met! Dome plui tart! Cumò o prepari un bon cafè, lu bêf ancje jo! Ti plasial?

DOTTORE
-Certamente, ti ringrazio! A me piace molto il caffè!

GIULIA
-(appassionatamente) O fasarai la cafetere: sclave di te par dute la vite!

DOTTORE
-Tu sei davvero una donna tutta d'oro, Giulia! Non pretendo tanto. A me basta la sicurezza di un'agiata tranquillità. Tutte cose che troverò accanto a te!

GIULIA
-E jo, in bande di te, o sarai contente, contente di murî. O deventarai mate, e ancje tu, tu deventarâs mat par me! O fasarìn matadis, ducj i doi!

DOTTORE
-(tentando di calmare i bollori di Giulia) Sarà meglio prendere il caffè, Giulia!

GIULIA
-Cumò o voi a parecjâlu. Tu sês une cevole.

DOTTORE
-(con  tono di rimprovero) Giulia, ti prego!

GIULIA
-Tu mi fasis vaî di ligrie, eco parcè che ti clami cevole! La cevole e fâs lagrimâ il voli. Sì! Sì! Sì! O voi a fâ il cafè (si allontana di due o tre passi verso destra, poi si volta) Cevolon!!! (esce a destra) 

  DOTTORE
-(segue con lo sguardo Giulia, abbozza un saluto con la mano, poi, rimasto solo, si accende una sigaretta e va a fumare in fondo)
SCENA SEDICESIMA
(dal fondo arriva Caterina, non vista dal dottore che le darà le spalle. E' in camicia da notte)

CATERINA
-(al dottore che sarà di spalle  e immerso nei suoi pensieri, quasi sottovoce) O savevi che ti varès cjatât chi. O ai sperât di podê stâ cun te! Alessandro, jo ti volarès dut par me! No tu puedis vê dismenteât cussì a la svelte la passion, il fûc che al si impiave dentri di te cuant che tu mi viodevis, come un fulminant, tu disevis!

DOTTORE
-(sorpreso dall'assalto di Caterina) Ma…ma…Signora Caterina!….

CATERINA
-(a voce alta) No sta a clamâmi…..

DOTTORE
-(tappandole la bocca) Sssst! Non gridare!

CATERINA
-(sottovoce) No sta a clamâmi: siore Caterina! O soi simpri la tô Cate! No ti visistu?…la tô cjadene…

DOTTORE
-Signora Caterina, io le assicuro….

CATERINA
-(sottovoce) Forsit par di  là, ise cualchidune che e pues sintî?! Ti conven sielzi cumò: o jo o jê. Ma se no tu disis: Caterina, jo o fâs un bordel, o disarai al gno om che tu âs profitât di me, cuant che o jeri malade. E sta sigûr che il gno om ti creve il vues dal cuel!!!

DOTTORE
-(tentando di calmare la furia di Caterina) Di là, c'è un uomo in fin di vita!

CATERINA
-No mi impuarte nuie, no ti impuarte nuie nancje a ti! Alore, ce âstu decidût?

DOTTORE
-Cate, ti prego, calmati! Non nego di essermi lasciato andare con te, ma tutto è accaduto molto tempo fa. Il tempo ha guarito quella febbre che la tua presenza provocava in me; quel fiammifero….si è spento!

CATERINA
-Jo la fiere le ai ancjemò! E no soi vuaride. Bisugne impiâ di gnûf il fulminant par me!

DOTTORE
-E' spento!

CATERINA
-Impìilu!

DOTTORE
-E' spento!!

CATERINA
-Impìilu!

SCENA DICIASETTESIMA

(da destra rientra Giulia, con un vassoio e due tazzine. Sente il dialogo tra i due ed avanza incuriosita)

DOTTORE
-(a Caterina) E' spento!!

CATERINA
-(che ormai si è gettata tra le braccia del dottore e lo sta baciando) Impìe! Impìe! Impìe chel fulminant!

GIULIA
-(è giunta al centro e vede l'abbraccio tra i due)  Ahh!! (lascia cadere il vassoio per terra e si getta tra i due. A Caterina, tentando di graffiarla e picchiarla) Brute scrove, bausiarate e sludre!!

DOTTORE
-(sorpreso e spaventato) Giulia, stai calma, ti prego! Ti spiego tutto!

CATERINA
-(difendendosi ferocemente, a Giulia) Tu no tu puedis dî nuie, parcè che tu sês piês di me!

GIULIA
-(continuando a picchiare e ad urlare) Sporcje, cragnose! Pense a la tô famee!

DOTTORE
-(alle due donne, tentando di dividerle) Calmatevi! Non gridate! C'è un morto di là!

CATERINA
-(continuando la colluttazione) Tu âs di dîlu a jê: cul muribont in cjase, jê e fâs alc che di solit tu fasis inte stale! 

DOTTORE
-(con un po' di energia) Insomma! Smettetela, o me ne vado!

CATERINA
-(al dottore) No sta a moviti di ca, o ti gjavi i vôi a ti e a cheste sante femine che ti ten in cjase!

GIULIA
-Alessandro al pues lâ vie, se al vûl (lo spinge verso il fondo) intant, ca di me, al torne di sigûr!

CATERINA
-(abbrancando il dottore, lo trascina verso il centro della scena) Chest nol si mûf se prime nol fâs une buine sielte di femine!

DDOTTORE
-(trascinato da una parte all'altra dalle due donne) Vi prego di smetterla! Non è possibile! State zitte! C'è un malato grave!

GIULIA
-(a Caterina) Nol à di fâ nissune sielte! Alessandro al à bielzà sielzût!

CATERINA
-(a Giulia) Magari di restâ cun te? Ma il miedi al sa che nol pues jessi; al sa ce che lu spiete; al sa ce che o soi buine di fâ!

GIULIA
-(a Caterina) No mi impuarte nuie! Nô o zirarìn vie, lontan di ca!

DOTTORE
-(separando le due donne che tentano sempre di accapigliarsi) No! No! Non dovete….

GIULIA
-(al dottore) Cemût isal, Aalessandro!…..

CATERINA
-(al dottore) Cun me! Cun me!…

DOTTORE
-No! No! Io non so più cosa fare!….

GIULIA
-(inviperita, al dottore) Ah!! Ise cussì? E la promesse che tu mi âs fat?

CATERINA
-(a Giulia) Dome che par i bêçs, ti varès cjolte, dome par bêçs! Invecit di me, al è inamorât!

DOTTORE
-(alle due donne, disperandosi) Non è vero, io non ho mai pensato!….

GIULIA
-(al dottore) Cemût…..no je vere?

CATERINA
-(al dottore) Cemût…. no tu pensis?

DOTTORE
-(disperato) Io non so più nemmeno quello che dico!

CATERINA
-(al dottore) Jo o pues simpri ricuardâtal!

GIULIA
-(a Caterina) Sint mo ce pretesis che tu âs! Nancje nol ti cjale plui!

CATERINA
-(a Giulia) Jo o soi rivade prime di te!

DOTTORE
-(in mezzo alle due donne, tenta continuamente di sedare la lite) Calmatevi! No! No! No! Sì! Sì! Smettetela!

GIULIA
-(a Caterina) Cumò si impense dome di me!

CATERINA
-(a Giulia) Tu dovaressis pensâ a chel puar om che tu âs in cjamare! (indica a sinistra, intendendo Antonio)

GIULIA
-(a Caterina) Al sarès miôr che tu ti dassis pinsîr par chel marzoc, brombolon dal to om che al puarte i cuars plui luncs di chei dal bo che o vês inte stale!!

CATERINA
-(a Giulia) Jo, invecit, o pensi a chel che i cuars nol pues puartâju parcè che nol si ten in pîts! O pensi che e je une vergogne marce la vite che si vîf in cheste cjase!

SCENA DICIOTTESIMA

(entra dal fondo Osvaldo imbracciando un fucile da caccia. Indossa un ridicolo pigiama. E' infuriato. Ha udito l'ultima frase di Caterina)

OSVALDO
-(furioso, puntando il fucile contro il dottore) Alore e je vere! Alore a son in cheste cjase! Cumò lu copi!

DOTTORE
-(alzando le mani, terrorizzato) Sono qui! Ma non è tutta colpa mia!

OSVALDO
-(al dottore) Jo no vuei il miedi, jo o vuei chel disgraciât di Gigio! Dulà isal chel beolc che al à robât la mê frute! Come che lu viôt lu sbaloti!

GIULIA
-(a Osvaldo) Al sarès miôr che tu i metis il barbonçâl a la tô frute e no solamentri a chê….

CATERINA
-(interrompendo) Lu disevi ancje jo che in cheste cjase a sucedin robis di no crodi: cumò al è miôr che o metìn dut in clâr…

DOTTORE
-(intervenendo, ad Osvaldo) Signor Osvaldo, qui non c'è niente di poco chiaro, io non c'entro, non ho visto sua figlia, non ho visto nessuno….insomma io non so niente…(il dottore è spaventato, tiene sempre le braccia alzate)

GIULIA
-(ad Osvaldo) Gno fi nol è e no crôt che e sedi nancje la tô frute, e  o pensi che in chescj moments, cun Toni muribont, Gigio nol vedi intal cjâf la voie di robâ la tô frute!

CATERINA
-Di int come voaltris o podìn spietâsi di dut e to fi al à une muse rote di forbant….

GIULIA
-(a Caterina) ….e la tô frute, ninine, e à la muse di chês  che si lassin puartâ vie!…

OSVALDO
-(spiegando) la mê frute sot  de cuvierte, no je; la puarte, chê de cusine, daûr de cjase e je vierte! Il manigolt le à puartade vie!

GIULIA
-(ad Osvaldo)Jo o soi simpri stade in cjase e se ju ves viodûts insieme, o varès mandât a cjase la sbrindule!

CATERINA
-(con intenzione) E ancje il dotôr jerial simpri in cjase…mi imagjini?

DOTTORE
-(sempre con le braccia alzate, imbarazzato) Certo! Certo! ….L'ho già detto!

OSVALDO
-(al dottore) Che al sbassi i braçs, dotôr!

DOTTORE
-(eseguendo) Grazie! Grazie!

OSVALDO
-Chi, a sucedin robis strambis! Jo o capìs simpri mancul! O voi intal jet, o stoi par indurmidîmi, ma mi ven un dubi. Mi alci e o voi a viodi inte cjamare da la frute: no le cjati! O torni in cjamare mê par dîal a la mê femine e no cjati nancje jê….(a Caterina) A proposit, Caterina, ce fâstu chi, in cjamese di gnot?

GIULIA
-(ad Osvaldo) E je vignude….

CATERINA
-(ad Osvaldo) Jo…jo…ma tu sês ancje tu in mudantis…!

DOTTORE
-(interrompendo le due donne) Anche la signora Caterina è venuta qui a cercare la signorina….

CATERINA
-Eco!….Eco!….mi soi inacuarte prime di te che e mancjave Marie e o soi vignude chi a controlâ…

GIULIA
-(con intenzione)…Sì!….Sì…. E à scugnût fâ un control….par recuperâ….

OSVALDO
-(continuando a guardarsi intorno) Se no son in cjase, di sigûr a saran tor ator. O voi a viodi e se o sintîs un colp di sclope (batte la mano sul fucile) al sarà miôr parecjâ un dopli funerâl…..

DOTTORE
-(ad Osvaldo) Stia calmo, signor Osvaldo; non è il caso di fare tragedie! Sono giovani, vedrà che non è successo nulla d'irreparabile! Giulietta e Romeo son cose d'altri tempi! Vedrà, alla fine, ogni cosa si aggiusterà!

OSVALDO
-(battendo la cassa del fucile che tiene sempre imbracciato) Jo o cognòs dome un mût di comedâ lis robis!

GIULIA
-(esagerando e gettandosi tra le braccia del dottore) Oh! Parcè no si lassie in pâs cheste cjase intune dì come cheste?

DOTTORE
-(svincolandosi da Giulia) Ecco, io penso sia giusto ridimensionare tutto: torniamo tranquilli a casa…..

CATERINA
-(interrompendo, con intenzione, il dottore) Cence cognossi cemût che e finìs la storiele!….

OSVALDO
-Nô o lin a cjase, ma no a durmî, o spieti la mê frute e se….

DOTTORE
-(accompagnando Osvaldo e Caterina verso il fondo) Meglio così, meglio così!…..

CATERINA
-(si ferma, torna sui suoi passi, Osvaldo la segue. Con intenzione)…..ma o tornìn subit se no cjatìn la frute sot de cuvierte!…..

SCENA DICIANNOVESIMA

(da destra entrano Gigio e Maria)

OSVALDO
-(vede i due e, spingendo da parte tutti, torna in scena puntando il fucile verso Gigio) Ah! Al è rivât il cjastron!

MARIA
-(spaventata) Oh! Mari mê!

CATERINA
-(tentando di fermare Osvaldo) No! Osvaldo! No!

GIULIA
-(spaventata) Par l'amôr di Diu!

GIGIO
-(spaventato si nasconde dietro a Maria, ad Osvaldo) Ohi! Ce fâstu?

DOTTORE
-(retrocedendo, spaventato, ad Osvaldo) Si fermi! Si fermi!

OSVALDO
-(al dottore e Giulia, sempre tenendo sotto tiro Gigio) Voaltris no savevis nuie! (a Luigi) Tu sta fer dulà che tu sês, no sta a moviti! (A Maria) Dulà jeristu, Marie?

MARIA
-(spaventata)… te…te…sufite! 

OSVALDO
-(gridando) Dulà?!?! 

GIGIO
-(tremante di paura) Sì! …..Sì!….Ma…

OSVALDO
-(a Luigi) Sta cidin! No sta a fevelâ! E scomence a preâ!

GIGIO
-(a Maria) Maria! ….Cjacare tu…displee…ma salvimi, Maria!!

MARIA
-(correndo verso Caterina) Mari! Mari! Anìn a cjase, mari!

DOTTORE
-(tentando timidamente di placare Osvaldo) Signor Osvaldo, io le assicuro che non sapevo nulla. Non sapevo nemmeno che ci fosse la soffitta!

GIULIA
-(istintivamente al dottore) Ma se te Ai fate viodi la setemane passade!

CATERINA
-(a Giulia) Ancje in sufite!….

OSVALDO
-(sempre tenendo sotto tiro Gigio, al dottore) Cun voaltris o fasarai i conts daspò, prime di dut o sistemi cheste muse di forcje. (indica Gigio al medesimo) Âstu preât?

SCENA VENTESIMA
(da sinistra entra Antonio. E' in camicia da notte, con la papalina in testa. Pallido, traballante, come chi è ammalato da tempo)

ANTONIO
-Ce isal? Ce capitial chi? 

GIULIA
-(spaventata, quasi svenendo) To…Toni!!!?

CATERINA
-(sorpresa)  Ma…ma…

GIGIO
-(sorpreso) Pari!?

MARIA
-(a Gigio) Tu vevis dit che al jere muribont!….

OSVALDO
-(per un momento guarda Antonio) Sêstu vuarît? (a Gigio) No sta a moviti!

ANTONIO
-Parcè sono ducj tal scûr?

GIULIA
-(ad Antonio) Par rispiet di te….che tu stavis ….pa…(va ad accendere la luce. La scena si illumina)

ANTONIO
-O volarès une cjadree! O ai la tremarole. Lis gjambis mi clopin, mi fasin jacum.

DOTTORE
-(premuroso, avvicinando una sedia ad Antonio) Ma lei non può stare qui. Deve tornare subito a letto!…

ANTONIO
-(al dottore) No! No! Mi sint normâl. Za un pôc al mi à dât la midisine (si siede) che mi à fat resusSitâ! (si guarda intorno) Ma o sês propit ducj cuancj chi! Sêso stâts convocâts?! (ad Osvaldo, vedendo che questi sta ancora col fucile puntato su Gigio) E tu, ce fâstu?….Ah!…Isal sucedût?…..Fra il bertoldo chi (indica Gigio) e chê sturnele di Mariute? (indica Maria) Sbasse le sclope! Nol ocor! Cun chel che o ai di dîus a ducj, no servin plui colps di sclope!

OSVALDO
-(ad Antonio, indicando Gigio) Ma….chest! …

ANTONIO
-(ad Osvaldo) Tu viodarâs che Gigio nol scjampe! Ancje lui al è interessât a scoltâ chel che o ai di dî.(Osvaldo abbassa il fucile)
GIULIA
-(esagerando, ad Antonio) Ma alore, tu sês vuarît!! (al dottore) Dotôr: un control, une visite, che al nus fasi capî! Ah! Cumò o soi contente, dabon!

CATERINA
-(ad Antonio, guardando Giulia, con intenzione) Ancje jo o soi contente, une vore contente che tu sês vuarît!

DOTTORE
-(mentre sta auscultando il malato) Questo è un caso più unico che raro! Se dovessi illustrarlo ai miei colleghi, non mi crederebbero! Anch'io sono felice della sua guarigione, signor Antonio, anche se non me la so spiegare!

GIGIO
-(avvicinandosi anche lui ad Antonio) O soi content, pari! Brâf!

MARIA
-(ad Antonio) Alore, la Madone,e à fat un meracul?

DOTTORE
-(a tutti, che si sono accalcati attorno ad Antonio) Via! Via! State lontani! Lasciate respirare il signor Antonio! E' un miracolo, è guarito, ma è estremamente debole e ha bisogno di ossigeno!  Via! Via! (gli altri si allontanano)
ANTONIO
-(al dottore) Alore, jo o sarès un câs plui unic che râr! Forsit al à reson il miedi! Prime, intal gno jet di….(con ironia) dolôr, o jeri mieç indurmidît, o jeri tra il vivi e il murî,no sai, ma mi soi insumiât! (si alza a fatica e va verso il fondo, indicando l'orizzonte) Là jù insom, o ai viodût a alçâsi il soreli! Un cricâ de albe maraveôs! I colôrs sflandorôs no someavin nancje realtât! Dutis lis robis a passavin planc planchin dal blu scûr da la gnot, a un latisin, carnisin, daspò, a man a man che il soreli si rampigâve sul cîl, i colôrs a deventavin chei vêrs: il vert al jere vert, il moron: moron!….Insume, un spetacul cussì grant, cussì biel che o ai decidût di alçâmi e vignî a gustâlu! (si torna a sedere spostando la sedia al centro della scena)
OSVALDO
-(ad Antonio) Di chê bande, il soreli nol jeve, al va a mont!

ANTONIO
-(accomodandosi meglio sulla sedia, quasi preparandosi a vedere uno spettacolo) No! No! Tu viodarâs che il soreli si alçarà là jù insom!

GIULIA
-(ad Antonio) Toni, di chê bande il soreli, al va a mont!

GIGIO
-(a Maria) Al è deventât mat!

CATERINA
-(ad Osvaldo) La debolece i fâs zirâ il çurviel al contrari!

DOTTORE
-(Ad Antonio) Signor Antonio, lei è molto debole…si è un po' agitato….forse….comunque, mi creda (indica il fondo)…quello è l'occidente! Laggiù il sole, tramonta!

ANTONIO
-(al dottore, con ironia) Il miedi, di tramonts al si intint! Eh! Eh!Eh! 

MARIA
-(quasi spiegando a tutti) Barbe Toni al si è insumiât e si sa che i siums no disin la veretât!

ANTONIO
-Cheste volte il sium si cumbine cu la realtât. Il soreli al jeve dulà che al dovarès calâ, al è come strucjâ dut l'ordin naturâl da lis robis. Inte vite l'om prime al nas, po al cres, si maride, si fâs une famee, i fruts; dut chest cul ordin naturâl da lis robis, il soreli al jeve de bande juste e al va a poiâsi a mont. Ma se la vite no je une robe normâl….naturâl?…..(al dottore) Par esempli, dotôr, isal nassût par curâ i malats?… E invecit…Ah! Ah! Ah! …Al cjape la cure da lis feminis dai malats!…. 

GIULIA
-(ad Antonio) Antonio!…

DOTTORE
-(sorpreso) Ma!….

CATERINA
-(ad Osvaldo) Al resone propit ben! Al va disint la veretât!

ANTONIO
-(al dottore) Che nol si maravei, dotôr jo o soi stât informât, ducj i dîs, dai aveniments. Al viodarà che cuant che o finìs di fevelâ, ancje lui al sarâ di acuardi cun me che il soreli al jeve a mont!

GIGIO
-(a Maria) No capìs chel che al sta disint!

DOTTORE
-(ad Antonio) Credo che lei stia esagerando, signor Antonio…. Io comprendo il suo stato!….Chi meglio di me potrebbe!….

ANTONIO
-(interrompendo) No! No! No fâmi crodi un mat! Lui nol mi capìs! Nol mi crôt! O pues lâ indenant….

DOTTORE
-(intimorito) No!….No!….Io dicevo che….

ANTONIO
-(proseguendo, ad Osvaldo) Tu fasis ben, Osvaldo a no volê che i zovins si maridin. No si vuelin ben! A spietin che e suni la cjampane a muart, par mangjâ, mangjâ a scjafoion parsore il gno cadavar:  a son fraits,  fraits patocs, dentri! No mertin une robe biele come che e dovarès jessi il matrimoni. E no je nancje une robe juste che a fantats cussì mal nasûts i tocji une furtune cussì grande.

GIGIO
-E nô, si maridìn istès!

OSVALDO
-Chest lu viodarìn!

ANTONIO
-(continuando) …..come che no sarès stade une robe juste che prime, cu la sclope tu vessis copât Gigio! Osvaldo, cemût fâstu a copâ to fi?

OSVALDO
-(sorpreso) Ce isal?

ANTONIO
-(ad Osvaldo) Ah! No ti ricuardistu plui? Ma Giulia e sa di sigûr che chel fi al e to! (a Giulia) Ise vere, Giulia? 

GIULIA
-(ostentando indifferenza) Ma a son robis…robis…di za timp fa!

MARIA
-(a Gigio) Ma alore!….

GIGIO
-(a Maria) Se al dîs la veretât cheste e je une bufonade!

CATERINA
-(ad Osvaldo) Caspita! Ce femine, la siore Giulia, ancje cun te! Benon! Prove a dî dome une peraule sul gno cont!

ANTONIO
-(a Maria e Gigio che, sgomenti, stanno ancora confabulando tra loro) Marie, Gigio, no vê pôre, o podês maridâsi istès! (ad Osvaldo) Oh! Sì! Osvaldo! Mariute, chi, no je la tô frute! Tu ti sês maridât doi agns dopo di me e jo o ai organizât un svindic!! Cemût, Caterina!?

OSVALDO
-(a Caterina) E no dovarès fevelâ! No dovarès dî nancje une peraule!

ANTONIO
-(al dottore) Viodial, dotôr, che il soreli al scomence a spontâ a mont? Dut strupiât! Il mont revoltonât: un muribont che nol mûr; un fi che nol è fi, ma al è fi di chel altri; une frute che no je sô sûr parcè che no je fie sô (indica Osvaldo), ma mê! Lui, dotôr, al à "amât", al si è ingropât, al si è ingolosît di feminis che no jerin…., plenis di onestât! Catarine i è colade in brâç…une zuiade. Ma cumò al à sielzût (indicando Giulia) une scuasit vedovele, siore, dopo che jo o sarai muart! Dut ribaltât! Chest l'imbroi, dotôr! (chiama verso sinistra) Tilde, ven ca!

SCENA VENTUNESIMA
(appare, da sinistra, Tilde. È vestita elegantemente, ma d'un abito che non è il suo. Truccata con esagerazione, scalza e con gli zoccoli sempre in mano)

OSVALDO
-E cheste? Ce paiaçade ise?

CATERINA
-Puare Tilde, ce figuratis!!

GIULIA
-(con un grido)Ah! Il gno vistît gnûf!!

MARIA
-Mi fâs ridi!

GIGIO
-Ancje la sierve, cumò!

TILDE
-(imbarazzata, avanza comicamente e si pone accanto ad Antonio) To….To….Toni al à volût….cussì!

ANTONIO
-(indicando Tilde) No je une bielece! E je çuete, barbote, ma zovine, fuarte e dretone! Cuant che il soreli al jeve di chê altre bande, la sierve e devente parone! O ai clamât il nodâr e i ai vendude dute la mê proprietât a la Tilde! 

OSVALDO
-(a Caterina e Maria) Fûr di chestis puartis! (a Caterina) Jo e te o fasarìn i conts a cjase! (ad Antonio) Mat tu jeris di zovin e mat tu sês cumò! (prende per un braccio Maria e sospinge Caterina verso il fondo. Tutti e tre scompaiono, ma velocemente Osvaldo rientra sempre tenendo il braccio di Maria, senza proferire parola la deposita nella stanza ed esce definitivamente dal fondo trascinandosi Gigio)

ANTONIO
-(che ha seguito la scena, ridendo, divertito) Dut a la ruvierse! (al dottore che si è avvicinato a Giulia e Maria, che sono in disparte sbigottite e spaventate) Che al provi a tocjâ la Tilde, dotôr! E cumò la siore e je la Tilde! Jo mi met in bande, o lassi il cjamp libar! (si alza e sposta la sedia vivino all'uscio sul fondo) Mi comodi chi, su la puarte e o spieti! Viodial, dotôr, ce robis strambis….par me al è indispensabil che il soreli al jevi di chê altre bande….se no!….(rimane per un attimo a guardare l'orizzonte, poi voltando il capo verso i tre che sono rimasti ammutoliti e sgomenti, ridendo divertito) Ah! Ah! Ah! Mi dismenteavi, dotôr! La Tilde e je gravide e il frut che al nas al è gno….e di chest o soi sigûr!

FINE

